
Qëllimet e lëndës: Kjo lëndë synon t’i njoh studentët mbi trashëgiminë kulturore si vlerë të njerëzimit. Koncepti “trashëgimi kulturore” është mjaft i gjerë dhe lënda i përket më shumë studimeve postdiplomike, ku studentët do të ndiqnin lëndën duke pasur njohuri paraprake për tipet e trashëgimisë si atë arkeologjike, arkitektonike, shpirtërore, etj. dhe njohuri më të mëdha për spektrin e gjerë të temave që ofron dhe hap kompozita “trashëgimia kulturore” si historia, etnia, religjioni, identiteti, etj. Sidoqoftë, kjo lëndë është përpiluar që të jetë një ftesë studimore mbi trashëgiminë kulturore si vepër njerëzore duke përfshirë njohjen me tipet e trashëgimisë, llojet e institucioneve, përmasat e objekteve, kontekstin e mbrojtjes, ruajtjes dhe promovimit, etj. Lënda po ashtu rrok edhe disa tema të raportit të trashëgimisë kulturore me ideologjinë, shtetin, ligjin, etj. Studentët inkurajohen të lexojnë interpretime historike, arkeologjike dhe antropologjike në lëndët përkatëse të cilat ndërlidhen me tipet  dhe temat e trashëgimisë kulturore. 
Rezultatet e pritura: Pas përfundimit të kësaj lënde studentët do të jenë në gjendje të analizojnë dhe kuptojnë koncepte, debate e tema kyçe si: cilët janë kategoritë e trashëgimisë kulturore, si mbrohet dhe ruhet trashëgimia kulturore, çfarë përbën koncepti “vlerë” në trashëgiminë kulturore, etj. Studentët do të jenë në gjendje të identifikojnë  trashëgiminë kulturore, të kuptojnë kontekstet relevante për ruajtjen a trashëgimisë kulturore, duke pasur parasysh aspektet identitare, shtetërore, ligjore, ekonomike, etj. 
Metodologjia e mësimdhënies: Këtu përfshihen ligjërata tematike, seminaret, vizita të studentëve në institucione dhe debate. Gjatë lëndës studentët do të shkruajnë edhe shkrime relevante. 
Literatura kryesore: Nuk ekziston ndonjë doracak i caktuar për këtë lëndë. Sidoqoftë, shkrime relevante për lexim. 
Disa këshilla në lexim: Studentët duhet të fillojnë sa më herët që munden dhe vazhdojnë me të njëjtin ritëm. Literatura është bazike por nëse nuk fillohet me kohë ajo mblidhet dhe bëhet e rëndë. Është esenciale që materiali të lexohet paraprakisht pasi që pas secilës ligjëratë do të ketë diskutime. Sa më shumë koncepte, argumente, teori, ide e njohuri të përgjithshme që studenti të dijë para se të vijë në ligjëratë e seminar/ushtrime, aq më shumë studentët do të kenë mundësi të diskutojnë rreth tyre dhe të përfitojnë nga seminari/ushtrimet. Në të kundërtën, nëse nuk dihet sa çka po flitet në klasë zhgënjehet edhe mësimdhënësi edhe studenti. Gjatë leximit rekomandohet të shënohen terme, koncepte, argumente që nuk kuptohet për të cilat do të gjindet kohë të sillen në diksutim gjatë ushtrimeve. Studentët mund të konsultohen me ligjëruesin në klasë, gjatë konsultave të paracaktuara dhe përmes emailit zyrtar. 
Aktivitetet edukative: Kjo lëndë do t’i ketë nga 2 orë ligjërata në javë dhe nga 2 orë seminare/ushtrime. Ligjëratat do të shtjellojnë temat e gjera dhe të piketuara si esenciale në fushën e shkrimit antropologjik ndërsa seminaret do të shtjellojnë aspekte të veçanta, pyetje, debate, etj. Ligjëruesi do të mundohet të  diskutojë drejtëpërdrejtë me secilin student kur ata kanë nevojë në kohë të caktuara. Studentët duhet t’i ndjekim të gjitha ligjëratat dhe seminaret në mënyrë që të arrijnë të kuptojnë fokusin e lëndës në tërësi. Pjesëmarrja në ligjërata dhe ushtrime  është obligative. Oroe. Kjo lëndë i kërkon së paku edhe 100 orë leximi e punë individuale. 
Plani i hollësishëm i mësimit:

	Java e parë


	Hyrje në lëndë
Gjatë orës së parë studentët do të njihen me kursin e lëndës, respektivisht silabusin.   

	Literatura e domosdoshme 
	Udhërrëfyesi i lëndës

	Java e dytë

	Tradita v s trashëgimia: hyrje në koncepte dhe debate mbi definimin e trashëgimisë kulturore
(Ligjëratë – 2 orë)
Në këtë ligjëratë do të diskutohet mbi konceptet bazike të trashëgimisë kulturore, si në literaturën historike e antropologjike ashtu edhe në atë legaliste. Studentët po ashtu do të njihen me definimin e tipeve kryesore të trashëgimisë kulturore. 
(Ushtrime  - 2 orë)
Vazhdim i ligjëratës duke analizuar disa koncepte bazike në klasë dhe duke shikuar konventat ndërkombëtare. Detyrë për javën e ardhshme:  Studentët duhet të përgatiten për javën e ardhshme: Si definohet trashëgimia kulturore në Kosovë, Shqipëri, Estoni, SHBA? Ata duhet të gjejnë definicionet (ligjet) dhe t’i krahasojnë ato në klasë në javën e tretë gjatë ushtrimeve. 

	Java e tretë

	Vlerat e trashëgimisë kulturore
(Ligjëratë - 2 orë)

Në këtë ligjëratë do të shtjellohet koncepti i vlerës. Si ka evoluar koncepti i “vlerës trashëgimore” gjatë historisë? Sa ka peshë trashëgimia kulturore në mënyrat e identifikimit apo identietin kombëtar, etnik, politik, individual, etj. Gjatë ligjëratës do të diskutohet edhe për konventat ndërkombëtare, luftërat, pajtimet, standardet, etj. 
(Ushtrime - 2 orë)

Debat mbi definimet e trashëgimisë kulturore. 
Detyrë për javën e ardhshme: Përshkruani rëndësinë e një elementi të trashëgimisë kulturore në fshatin/qytetin tuaj dhe silleni në klasë për debat në javën 4. Përshkrimi 1-2 faqe. 

	Java e katërt

	Metodat e studimit të trashëgimisë 
(Ligjëratë – 2 orë)
Pjesa e parë e ligjëratës do të fokusohet në metodat e ndryshme të përnjohjes së trashëgimisë kulturore, analizës sistematike dhe interpretimit të saj në raport me vlerën e saj, vlerë që i jipet nga profesionistët por edhe nga komunitetit përreth. 

Pjesa e dytë e ligjëratës do të fokusohet në inventarizim – një prej proceseve ligjore themelore në mbrojtjen, ruajtjen dhe promovimin e trashëgimisë kulturore. 

 (Ushtrime  - 2 orë) 

Gjatë ushtrimeve studentët do të diskutohet për disa nga metodat kryesore të studimit të trashëgimisë kulturore prej atyre arkeologjike deri te ato etnomuzikologjike e tutje. Studentët do të njihen me qasjen interdisiplinare në studimin e trashëgimisë kulturore.  
Testi i parë

Detyrë për javën e ardhshme: Studentët duhet të lexojnë ligjin e Kosovës për trashëgimi kulturore, ligjin e Shqipërisë dhe ligjin e Kroacisë në mënyrë që të përgatiten për të krahasuar rregullimin ligjor të gërmimeve arkeologjike/konservimeve e restaurimeve në këto tri vende. Ku dallojnë? Ku ngjajnë? Etj. 

	Java  e pestë
	Trashëgimia kulturore dhe ligji
(Ligjëratë – 2 orë)

Gjatë kësaj ligjërate do diskutohet mbi ligjin për trashëgiminë kulturore, frymën ligjore, normativitetin, rregullimin, rolin e shtetit, rolin e institucioneve, detyrat dhe përgjegjësitë, rolin e arkeologut, etj. Secili arkeologë duhet ta njoh mirë legjislacionin mbi gërmimet arkeologjike. Arkeologu nuk është vetëm “gropues” apo “varrmihës”!Ai është hulumtues e mendimtar, vlerësues e shkencëtar. Arkeologu “rrmih për me tregue”! Pos njohjes së historisë e disiplinave të tjera, arkeologu ka përgjegjësi të mëdha edhe ligjore sepse ka të bëjë me vlera/objekte që nëse shkatërrohen nuk kthehen në të njëjtën gjendje më. 
(Ushtrime – 2 orë)

Gjatë ushtrimeve do të krahasohen ligjet e tri vendeve. 
Detyra për javën e ardhshme: Secili student duhet të shkruajë 5 gjëra/synime/objektiva për mbrojtjen, ruajtjen dhe promovimin e trashëgimisë kulturore. Ato duhet t’i sjell në klasë në javën 6 për diskutim.  

	Java e gjashtë
	Trashëgimia kulturore: prej impulsit individual te strategjia kombëtare për të ruajtur
(Ligjëratë - 2 orë)

Ligjëratë mysafire (të konfirmohet më vonë)

Për ta mbrojtur, ruajtur dhe promovuar trashëgiminë kulturore, pos ligjit, nevojitet një lloj vizioni, një lloj politike kulturore apo strategjie. Sot, secili shtet ka strategjitë e veta për mbrojtjen e trashëgimisë kulturore, strategji këto të cilat përkojnë me konventa ndërkombëtare. Në këtë ligjërat do të flitet për përgjegjësitë individuale, strategjitë institucionale, strategjitë kombëtare, UNESCOn, etj.  
(Ushtrime - 2 orë)

Testi i dytë: Gjatë ushtrimeve do të diskutohet mbi analizat e studentëve për asete të trashëgimisë kulturore. 

	Java e shtatë
	Trashëgimia, ideologjia dhe politika
(Ligjërata – 2 orë)

Gjatë kësaj ligjërate do të diskutohet raporti trashëgimi dhe ideologji në kontekstin e zhvillimeve politike. Trashëgimia ka qenë dhe ende mbetet katalizator i identitetit kombëtar dhe shtetet e shfrytëzojnë trashëgiminë për të avancuar pozitat e tyre identifikuese, pavarësisht karakterit universal të trashëgimisë.

(Ushtrime – 2 orë)

Gjatë ushtrimeve do të diskutohet mbi raportin e trashëgimisë dhe ideologjisë në Kosovë. 

	Java e tetë
	Trashëgimia, diferenca dhe diversiteti

(Ligjëratë mysafire – të konfirmovet më vonë)

Gjatë kësaj ligjërate do të diskutohet për larminë apo diversitetin si aspekt qenësor për mbrojtjen, ruajtjen dhe promovimin e trashëgimisë. 
(Ushtrime – 2 orë)

Gjatë ushtrimeve studentët do të vizitojnë lokalitete të trashëgimisë kulturore

	Java e nëntë
	Test
Gjatë kësaj jave studentët do të hyjnë në test. Test do t’i ketë 5 pyetje. Testi do të zgjas 90 minuta dhe do të dalë nga temat e ligjëratave të lëndës të mbajtura deri në këtë javë.

	Java e dhjetë
	Ekspozimi i trashëgimisë: cikli i prezentimit nga gjetja deri te përshkrimi

(Ligjëratë - 2 orë)

Ku, kur, si, nga kush, dhe pse ekspozohet trashëgimia kulturore? Gjatë kësaj ligjërate studentët do të njihen edhe me mënyrat e ekspozimit, institucionet, kuratorët, etj. Do të flitet për konceptin e ekspozitës, muzeut, galerisë, bibliotekës, etj. 

(Ushtrime – 2 orë)

Vizitë në lokalitete të trashëgimisë kulturore (Muze).

	Java e njëmbëdhjetë 
	Promovimi i trashëgimisë dhe turizmi kulturor

(Ligjëratë – 2 orë)

Kjo ligjëratë është vazhdim i ligjëratës së javës së shtatë. Do të diskutohet rreth promovimit të trashëgimisë brenda kontekstit të turizmit kulturor. 

(Ushtrime – 2 orë)

Vizitë në lokalitete të trashëgimisë kulturore. Diskutim me arkeologë, arkitektë dhe promovues të trashëgimisë kulturore të Kosovës

	Java e dymbëdhjetë
	Trashëgimia kulturore shpirtërore

(Ligjëratë – 2 orë)

Gjatë kësaj ligjërate do të ketë diskutime dhe analiza të trashëgimisë shpirtërore si pjesë esenciale të trashëgimisë kulturore. 

 (Ushtrime – 2 orë)

Gjatë ushtrimeve studentët do të diskutojnë vëzhgimin dhe përshkrimin e thukët. Do të reflektojnë mbi përvojën e punës në terren.

	Java e trembëdhjetë
	Trashëgimia natyrore dhe peisazhet kulturore 

(Ligjëratë – 2 orë)

Ligjëratë mysafire: Profesor Shemsi Krasniqi, antropolog-sociolog, Departamenti i Sociologjisë, Fakulteti Filozofik

Ligjërata do të japë një njohje bazike të trashëgimisë natyrore, peisazheve kulturore dhe sintezës mes trashëgimisë natyrore dhe asaj kulturore. Profesor Krasniqi do të ligjërojë duke marë shembuj nga studimet e tij të specializuara në kuadër të traditës e trashëgimisë kulturore.
(Ushtrime – 2 orë)

Vizitë në lokalitet të trashëgimisë natyrore. 

	Java e katërmbëdhjetë
	Trashëgimia dhe zhvillimi
(Ligjërata – 2 orë)

Gjatë kësaj ligjërat do të flitet për trashëgiminë kulturore në raport me zhvillimin e qëndrueshëm dhe atë ekonomik. Deri në çfarë mase zhvillimi si koncept është “shkatërrues” e deri në çfarë mase “promovues” i trashëgimisë kulturore? Si identifikohet trashëgimia si aset për zhvillim ekonomik? Si brendohet kombi, shteti, qyteti e institucioni? 

(Ushtrime – 2 orë)

Vizitë në terren 

	Java e pesëmbëdhjetë
	Testi i katërt
Ese me temë të përcaktuar paraprakisht nga profesori. 


Vlerësimi, testimi dhe notimi: Vlerësimi dhe notimi në lëndë bëhet me vlerësim periodik. 
Testi i parë (20%) java 4: Në këtë test studentët do të sjellin një përshkrim të një objekti/artefakti/praktike/vlerëe trashëgimore në fshatin/qytetin e tyre. Përshkrimi duhet t’u përmbahet disa kritereve të cilat janë dhënë në shtojcë. Maksimun 1 faqe. 

Testi i dytë (20 %) java 6: Studentët duhet të përshkruajnë dhe analizojnë asete të trashëgimisë kulturore të cilat gjinden në Listën e Përkohshme Për Mbrotjen e Trashëgimisë Kulturore dhe që janë afër vendbanimit të tyre. Ata duhet të miratojnë temën e tyre me profesorin. 
Testi i tretë (20%) java 9: Test me 5 pyetje. Testi do të zgjas 90 minuta dhe do të dalë nga temat e ligjëratave të lëndës të mbajtura deri në këtë javë. 
Testi i katërt (25%) java e 15:  Studentët do të shkruajnë ese me temë të caktuar prej mësimdhënësi. Tema do të jetë mbi asete të caktuara të trashëgimisë kulturore të cilat janë në databazë të mbrojtjes së trashëgimisë kulturore ose nuk janë fare në databazë ose janë në databazë por kanë nevojë të ri-interpretohen për arsye të ndryshme, të argumentuara nga studenti. Eseja duhet të jetë prej 2000 deri në 2500 fjalë dhe duhet të dorëzohet në javën e fundit të semestrit veror ose ditën e caktuar paraprakisht nga mësimdhënësi, e cila do të jetë me siguri brenda muajit qershor.  
Pjesëmarrja dhe aktiviteti në klasë (15 %): Pjesëmarrja në ligjërata dhe ushtrime është obligative. 
Në vlerësimin e lëndës do të përdoret sistemi gradues sipas “ECTS Grade Scale” që propozohet nga “Korniza Evropiane e Arsimit të Lartë”  e cila është informuar nga procesi i Bolonjës. 
	GRADA ECTS
	Përqindja e studentëve të suksesshëm që zakonisht arrijnë këtë shkallë
	Përshkrimi
	Barasvlera në sistemin e UP
	Përqindja

	A
	10
	Shkëlqyeshëm – Përformancë e jashtëzakonshme me shumë pak gabime të vogla
	10
	90-100%

	B
	25
	Shumë mirë – Mbi standardin e mesëm por me disa gabime
	9
	80-90%

	C
	30
	Mirë – në përgjithësi punë e mirë porme disa gabime të konsiderueshme
	8
	70-80%

	D
	25
	E knaqshme – Mirë por me ngecje të mëdha konsiderueshme
	7
	60-70%

	E
	10
	Kaluese – Performancë përmbush vetëm kriteret minimale
	6
	50-60%

	F
	-
	Dështim – kërkohet përsëritje e punës apo hyrje në provim përfundimtar
	5
	Nën 50%


	Kriteret në bazë të cilave vlerësohet testi i parë (20%)

	1. Në bazë të nivelit të përshkrimit të thukët të artefakatit/objektit/praktikës etj.

	2. Në bazë të nivelit të metodës dhe qasjes së vrojtimit të objektit dhe artikulimit të njohjes në shkrim.

	Kriteret në bazë të cilave vlerësohet testi i dytë (20%)

	1. Në bazë të nivelit të prezentimit, përshkrimit dhe analizës së asetit të zgjedhur për analizë 

	2. Në bazë të nivelit të shkrimit përshkruas dhe analitik. 


	Kriteret në bazë të cilave vlerësohet testi i tretë (20%)

	     1. Në bazë të përgjigjeve të prezentuara në shkrim

	     2. Në bazë të nivelit të argumentimit të përgjigjeve ndaj pyetjeve të parashtruara

	     3. Në bazë të nivelit të përdorimit të koncepteve, argumenteve dhe teorive të zhvilluara në klasë dhe të lexuara në literaturë

	Kriteret në bazë të cilave vlerësohet eseja (25%)

	1. Në bazë të gjejtes së temës, interpretimit të objektit të trashëgimisë kulturore dhe zhvillimit të argumentit përkatës.  

	2. Në bazë të nivelit të mendimit të pavarur dhe aplikimit, mbrojtjes dhe analizës së fakteve, arguenteve e ideve të shtjelluara

	3. Në bazë të nivelit të shkrimit: organizimit të strukturës së argumentit, krahasimit më referenca tjera, përfundimit si dhe bibliografisë dhe drejtshkrimit

	4. Në bazë të nivelit të shkrimit refleksiv në ndërlidhni me shkrimin interpretativ në antropologji/etnologji/etnografi

	5. Në bazë të përdorimit të evidencës empirike në shkrim


Plagjiatura

Plagjiaturë është kopjimi, vjedhja apo përdorimi i punës së dikujt tjetër pa cituar dhe pa kredituar atë, sikundër që është edhe përdorimi i material të vetë autorit (të botuar diku tjetër) pa referencë.  Pra, plagjiatura përfshin:

1. Kopjimi direkt i fjalëve të dikujt tjetër (paragrafet apo fjalitë) dhe paraqitja e tyre sikur të ishin tuajat

2. Parafrazimi i argumentit të dikujt tjetër në tërësi pa cituar

3. Kopjimi i punës tënde që është paraqitur gjetiu

4. Kopjimi apo vjedhja e punës së studentëve tjerë. Kjo përfshin edhe esetë dhe punimet identike të paraqitura nga dy apo më shumë studentë

5. Përdorimi i eseve dhe shkrimeve “modele” nga interneti

Plagjiatura është shkelje e regullave akademike dhe do të përfundojë në procedurë disiplinore që do të thotë dështim (5). Studenti duhet t’iu referohet teksteve udhërrëfyese mbi shkrimin akademik apo të konsultohet me ligjëruesin përkatës apo edhe akademikë të tjerë. Rekomadohet leximi i revistave akademike si modele të shkrimit akademik. 
Dorëzimi i punimit

Studenti të dorëzojë punimin/esenë në kohë dhe të paktën të përfshijë emërin, mbiemërin, titullin e numërin e indeksit. Fonti duhet të jetë “Times New Roman”, 12, me hapësirë 1.5 dhe me margjina të paktën 2 cm. Punimet duhet të jenë në A4 dhe fletët duhet të jenë të ngjitura në cep të anës së majtë. 
Raporti i vlerësuesit
Mësimdhënësi ka për obligim që t’i jap komentet e tij rreth punimit të studentit duke reflektuar në mënyrë konstruktive. Notimi dhe raportimi mund të zgjas deri në 3 javë, por jipet brenda javës së parë. Në raste të caktuar mësimdhënësi mund të këshillohet me udhëheqësin akademik në vlerësimin e ndonjë rasti specifik.  
Literatura
Edi Shukriu, Kosova antike, Prishtinë: Muzeu i Kosovës, 2004

Florina Jerliu, Mbrojtja, ruajtja dhe studimi i trashëgimisë ndërtimore, Libri Shkollor, Prishtinë, 2016

Arsim Canolli, Premisa antropologjike, Cuneus, Prishtinë, 2016

Harta arkeologjike e Kosovës, I dhe II, Instituti Arkeologjik i Kosovës

Trashëgimia kulturore dhe turizmi, përmbledhje nga konferenca e parë e trashëgimisë kulturore të Kosovës, MKRS, 2015

Mark Krasniqi, Gjurmë dhe gjurmime, 8 Nëntori, Prishtinë, 1979

Shpresa Siqeca, Arkitektura folklorike e rajonit të Prizrenit në shekujt XVIII-XIX, ASHAK, Prishtinë, 2011

Emin Riza & Nijazi Haliti, Banesa qytetare kosovare e shekullit XVIII-XIX, ASHAK, Prishtinë, 2006

Emin Riza, Banesa Popullore e Prizrenit, Fidani, Prizren, 2013

Fejaz Drançolli, Trashëgimia monumentale në Kosovë, Prishtinë, 2011

Bashkim Lajçi, Tabu në etnokulturën shqiptare, IAP, Prishtinë, 2014

Fejaz Drançolli, Kulla shqiptare, Prishtinë, 2001

Rexhep Munishi, Këngë malësorçe shqiptare, Instituti Albanologjik i Prishtinës, Prishtinë, 1987 

Drita Halimi-Statovci, Veshjet Shqiptare të Kosovës, Instituti Albanologjik i Prishtinës, Prishtinë, 2009

Eqrem Çabej, “Një vështrim mbi folklorin shqiptar”në Studime gjuhësore V, Prishtinë, 1975

Ronström, O. (2005)  ‘Memories, tradition, heritage’ in Ronström, Owe & 

Palmenfelt, Ulf (eds.) Memories and Visions. Studies in Folk Culture IV. Departement of Estonian and Comparative Folklore & Department of Ethnology, Tartu: University of Tartu

Eriksen, T.H. (2002) Ethnicity and nationalism: anthropological perspectives, Second edition. Anthropology, Culture and Society Series. London: Pluto Press. 

Ricoeur, P. (2010), Memory, history, forgetting, Chicago: University of Chicago Press 

Nelson, R. and Olin, M. (2003) Monuments and memory, made and unmade. Chicago and London, Chicago University Press. 

Herscher, A. (2010) Violence Taking Place: The Architecture of the Kosovo Conflict, Stanford: Stanford University Press

Herscher, Andrew and Riedlmaye, András (2000) ‘Monument and Crime: The Destruction of Historic Architecture in Kosovo’ in Grey Room, No. 1 (Autumn, 2000), pp. 108-122 

Lowenthal, D. (1968) Heritage Crusades and the Spoils of History, Cambridge: Cambridge University Press 

Smith, L. (2006) Uses of Heritage, London: Routledge

Avrami et al, eds (2000) ‘Values, valorisation and cultural significance, and the need for a conceptual framework’ in Values and Heritage Conservation: Research Report: Los Angeles, The Getty Conservation Institute, 3-11 

Williams, S. (1996), ‘Beyond the monuments’ in UNESCO Sources 80, June 1996. Paris: UNESCO, 9

MacCannell, D. (2000) ‘Cultural Tourism’, in Conservation, The Getty Conservation Institute Newsletter 15(1): 22-27 http://www. getty.edu/conservation/publications/newsletters/pdf/v15n1.pdf

Lammy, D. (2006) ‘Community, identity and heritage’ in Capturing the public value of heritage: the proceedings of the London conference, 25-26 January 2006 Swindon. UK, English Heritage: 65-69 http://www.helm.org.uk/upload/pdf/Public-Value. pdf?1299857668 

Bold, J. (2005) Guidance on heritage assessment. Strasbourg, Council of Europe publications. 

English Heritage (2009) Stonehenge World Heritage Site Management Plan. English Heritage http://www.english-heritage.org. uk/server/show/nav.8675 

Feilden, B. & Jokilehto, J. (2010), Udhëzues për menaxhimin e trashëgimisë kulturore botërore, Prishtinë: Cultural Heritage without Borders (Trashëgimia kulturore pa kufinj). 

UNESCO (2006) Cultural landscapes. Paris, UNESCO http://whc.unesco.org/en/culturallandscape/ 

Bold, J. (2001) Study on the state of the cultural heritage in Kosovo: political and technical components. Strasbourg, Council of Europe publications 

UNESCO (2001) Cultural heritage in South East Europe: Kosovo. Paris, UNESCO publications. http://unesdoc.unesco.org/ images/0013/001344/134426e.pdf 

CoE (2009) Heritage and beyond. Strasbourg: Council of Europe Publishing. http://www.coe.int/t/dg4/cultureheritage/heritage/Identities/PatrimoineBD_en.pdf 

Konventa për Mbrojtjen e Trashëgimisë Kulturore 1972

Konventa Evropiane për Peisazhet (2000)

Karta e BE-së për Turizmin Kulturor (2007)

Konventa Evropiane për Mbrojtjen e Trashëgimisë Kulturore

